
2. Keiser Justinianus I: O, Unieke Seun van God
Teks

‘O povoyewig viog kal Adyog Tol Beob,
&Bévatog Umépxwv,
kai katade€apevog S T fuetépav cwtrpiav
capkwbijval éx Thig &yiag Beotoxou
5 xal demapBévov Moplog,
arpéntug évavlpwnioag, otaupwbeig Te,
Xpiote 0 Bedg,
Bavatw Bavatov nathoac,
€lg dv g ayiag tpiadog
ovvdofalopevog T natpi kal T dryiw Mvebparty,
10 oBooV NUaC.

Vertaling

U, die Enigste Seun en Woord van God,
wat onsterflik is,
en op U geneem het om ter wille van ons
redding
mens te word uit die heilige Theotokos

S en altyd-maagd Maria -
U wat onveranderlik mens geword het, en
gekruisig is, Christus God -
wat die Dood met u dood vertrap het,
wat Een is van die heilige Drie-eenheid,
en saam met die Vader en die Heilige Gees
verheerlik word -

10 Red ons!

KOMMENTAAR
Agtergrond

Hierdie monostrofiese himne word toegeskrywe aan Keiser Justinianus I. Die twee
belangrikste bronne daarvan is die Symbolum Nicaeno-Constantinopolitanum en die

Symbolum Chalcedonense (kyk hiervoor Schaff 1877: 57-58, 62-63).

Struktuur
Die gedig is in wese 'n himniese gebed met tipiese struktuur: ’n invocatio
(aanroeping) met vitgebreide omskrywinge van die lewe en werk van die godheid, in
hierdie geval Christus, en wat dan juis dien as grond vir die gebed waarmee die lied
afsluit.

Hierdie agtergrond word verwoord deur ’n aantal participia, wat 'n bepaalde
teologiese perspektief aan die gedig verleen (Barkhuizen 1984: 3-5):

1. Reéls 1-2: Die ewige wese van Christus as die Onsterflike Woord en Seun van
God;

2. Reéls 3-7: 'n Kronologiese oorsig van Christus se menswording: geboorte,
sterwe en opstanding;

3. Reéls 8-9: Die ewige wese van Christus as Een van die goddelike Drie-eenheid,
en sy verheerliking.

4. Reél 10 bevat dan die gebed.

Let op hoedat die participia hierdie driedimensionele perspektief dra: In deel een
en drie, waarin die ewige wese van die Seun ter sprake is, word die praesens
participium gebruik, terwyl deel twee, wat na die aardse en historiese lewe van Jesus
verwys, in aoristus-vorme uitgedruk word.

Die himne van Justinianus put, soos hierbo vermeid, heelwat uit die
geloofscredos van die kerk. Nogtans het ons hier nie net bloot 'n sameflansing van
frases uit die geloofscredos nie, maar slaag die digter daarin om dit te omskep tot 'n
estetiese eenheid en struktuur (vgl Barkhuizen 1984).

Interpretasie
Die tema van die agtergrond tot hierdie gebed, en waarop die gebed gegrond is, is
die verlossing van die mens deur Jesus Christus. Die tema word gedra deur die
Christologiese motief van die geboorte, dood en opstanding, wat omraam word deur
die motief van sy ewige en verhoogde bestaan as Seun en Woord. Die woorde du
Thw finetépav owtnpiav van reél 3 vorm dan ook die basis vir die gebed o@oov
Nuag, wat beklemtoon word deur die feit dat die twee frases chiasties met mekaar
verbind is.

Die driedimensionele teologiese perspektief wat uit hierdie himne na vore kom,
is natuurlik ’n tradisionele een, en eie aan die Nuwe-Testamentiese Christologie
soos onder andere gesien word in twee Nuwe-Testamentiese himnes wat in hierdie

studie opgeneem is, te wete die Johannnese Logos-himne, en veral die himne in
Filippense 2: 6-11 (vgl Jeremias 1953: 152-154, asook verder by die bespreking van
hierdie twee himnes). Dit is duidelik dat die openingsreél sterk aansluiting vind by
die Johannese Logos-himne, terwyl die Christologiese perspektief van heerlikheid -
vernedering - verhoging nie net in die Johannese Logos-himne terug te vind is nie,
maar op treffende wyse inhoud is van die Filippense-himne.

